
Suġġett:        Il-Ġabra Virtwali ta’ Riżorsi tal-Litteriżmu tal-Aġenzija Nazzjonali tal-Litteriżmu 

__________________________________________________________________________________________ 

L-Aġenzija Nazzjonali tal-Litteriżmu b’kalloborazzjoni mad-Direttorat għas-Snin Bikrin, Lingwi u Studji 

Umanistiċi jixtiequ jinfurmaw lill-edukaturi kollha li l-ġabra ta’ riżorsi tal-litteriżmu li hemm fil-pjattaforma tal-

Microsoft Teams qiegħda regolarment tiġi aġġornata b’riżorsi ġodda. 

F’din il-ġabra virtwali wieħed isib għażla ta’ riżorsi tal-litteriżmu bil-Malti u l-Ingliż li jistgħu jintużaw fis-snin 

bikrin, primarji u medji. Dawn ir-riżorsi tqassmu f’sezzjonijiet li jkopru diversi aspetti tal-litteriżmu, fosthom l-

alfabett, il-fonetika, l-għarfien fonoloġiku, il-qari, l-iżvilupp tal-vokabolarju, il-kliem diffiċli u l-kitba. 

Il-ġabra virtwali ta’ Riżorsi tal-Litteriżmu fiha sitt taqsimiet oħra. Fit-tieni taqsima hemm diversi filmati u 

pjanijiet ta’ lezzjonijiet tal-programm ‘Skejjel Rakkontaturi Maltin’ tal-Aġenzija Nazzjonali tal-Litteriżmu. Fit-

tielet taqsima hemm riżorsi tal-programm ‘Il-Litteriżmu tas-Simboli’ li l-Aġenzija qed tmexxi f’kollaborazzjoni 

mal-proġett Symbol Literacy tal-Università ta’ Malta.  Ir-raba’ taqsima tħaddan fiha sensiela ta’ 

preżentazzjonijiet fuq diversi aspetti tal-litteriżmu ppreparati mill-Kapijiet tad-Dipartiment tal-Litteriżmu tal-

kulleġġi.  Fil-ħames taqsima hemm  il-karti tal-assessjar tat-tielet u r-raba’ sena li saru fis-sessjonijiet ta’ qabel. 

Fis-sitt taqsima hemm iċ-Ċekkjaturi tal-Litteriżmu u pakkett tar-riżorsi abbinat magħhom, u fis-seba’ taqsima 

hemm lista tal-kotba li jagħmlu parti mill-programm ‘Aqra Kemm Tiflaħ’. 

Biex tidħlu fil-ġabra u tużaw ir-riżorsi li fiha, l-edukaturi għandhom jidħlu fil-Microsoft Teams, jikklikkjaw ‘Join 

or create a team’ u jittajpjaw il-kodiċi fxl6zwz fil-kaxxa ‘Join a team with a code’. 

Edukaturi li jaħdmu fl-iskejjel tal-Knisja jew indipendenti jkollhom bżonn jibagħtu l-indirizz elettroniku 

tagħhom lis-sur Mark Zammit (mark.joseph.zammit@ilearn.edu.mt) sabiex jingħataw aċċess għall-ġabra 

virtwali, għax il-kodiċi msemmi hawn fuq jagħti aċċess awtomatiku biss lill-edukaturi tal-iskejjel tal-istat.  

Min ikun jixtieq aktar informazzjoni jista’ jikteb lis-Sur Zammit jew iċempel 2598 3301. 

